
				ఈ పుట అచ్చుదిద్దబడ్డది

     నట్లుగాన నీ మహాభక్తి యుక్తులఁ

     జేర్చి బ్రోవు నన్నుఁ జెన్నమల్లు.24




శరణస్థలము


సీ. చేసిన నుపచారి చేయమి సోమరి

                     ఫలము గోరక చేయ భక్తిపరుఁడు

     పొగడినఁ బ్రౌఢుండు పొగడమి మూఢుండు

                     నిరవెర్గి పొగడఁ గవీశ్వరుండు

     వలెనన్న సంసారి వలదన్న నిర్మోహి

                     వలదనర్పితమన్న బహుప్రసాది

     తలఁచిన సువిధాని తలఁపమి నద్వైతి

                     తన్ను మరవఁ దలఁపఁ దత్త్వవిదుఁడు

ఆ. అట్లుగాన దద్జ్ఞులగు మహాభక్తుల

     సరస లింగకవులసత్ప్రసాద

     రతులఁ బరమతత్త్వయుతుల మహాత్ములఁ

     జేర్పవయ్య నన్నుఁ జెన్నమల్లు.
25

సీ. ఏదెసఁ జూచిన నాదెస లింగంబు

                     దృక్కుల వెంబడిఁ దేజరిల్లు

     నెక్కడఁ జూచిన నక్కడ లింగంబు

                     మునుఁగుచు నిలుచుచు మూర్తిఁ గొనక

     యెచ్చోటఁ జూచిన నచ్చోట లింగంబు

                     మనమునఁ జిట్టాడుచును బెనంగు

